
«Հեղեղումների վտանգների և հեղեղումների առաջացման ռիսկերի քարտեզներին ներկայացվող պահանջները և բովանդակությունը սահմանելու մասին» Կառավարության որոշման նախագծի  (այսուհետ՝ Նախագիծ)
	Վարչապետի աշխատակազմ
	19.06.2024թ.

	
	02/12.2/21428-2024

	Իրավաբանական վարչություն
	

	1. Նախագծի 17-րդ կետի համաձայն՝ հեղեղումների վտանգների և հեղեղումների առաջացման ռիսկերի քարտեզները պետք է վերանայվեն վեց տարին մեկ (...), մինչդեռ հստակեցված չէ այն հանգամանքը, թե երբ են նշված քարտեզները առաջին անգամ հաստատվելու:
	1. Ընդունվել է
   Համաձայն Նախագծի 2-րդ կետի՝ հեղեղումների վտանգների և հեղեղումների առաջացման ռիսկի քարտեզները սահմանվում են ջրավազանային կառավարման պլաններում, հետևաբար վերջիններս կհաստատվեն ջրավազանային կառավարման պլանների հաստատման շրջանակներում։

	2. Նախագծի մի շարք դրույթներ դուրս են սույն նախագծի կարգավորման առարկայի շրջանակներից (օրինակ՝ նախագծի 1-ին, 3-րդ, 4-րդ, 5-րդ կետեր), հետևաբար դրանք վերանայման կարիք ունեն:
	2. Չի ընդունվել։
Նախագծի 1-ին, 3-րդ, 4-րդ, 5-րդ կետերը վերաբերվում են ներկայացվող պահանջներին և բովանդակությանը և այդ պահանջները սահմանելու գործընթացի մաս են կազմում։ 
Միաժամանակ, նախագիծը մշակվել է  Եվրոպական խորհրդարանի և Խորհրդի 2007թ. հոկտեմբերի 23-ի 2007/60/ԵՀ հեղեղումների ռիսկերի գնահատման և կառավարման մասին դիրեկտիվի սկզբունքներին և մոտեցումներին համահունչ։

	Տարածքային զարգացման և շրջակա միջավայրի հարցերի վարչություն
	

	1. Նախագծով հաստատվող հավելվածի՝
· ամբողջ տեքստում առաջարկվում է «Հեղեղումների վտանգների և հեղեղումների առաջացման ռիսկերի քարտեզները» ձևակերպումը ներկայացնել միօրինակ կերպով՝ հաշվի առնելով, որ Նախագծում մի դեպքում կիրառվում է «Հեղեղումների վտանգների և հեղեղումների առաջացման ռիսկի քարտեզները» ձևակերպումը, մյուս դեպքում՝ «Հեղեղումների վտանգի քարտեզները և հեղեղումների ռիսկի քարտեզները» ձևակերպումը:
Վերոգրյալի համատեքստում և հաշվի առնելով, որ օրինակ 15-րդ կետի համաձայն՝ հեղեղումների ռիսկի նախնական գնահատման արդյունքները, հեղեղումների վտանգի քարտեզները, հեղեղումների ռիսկի քարտեզները և ջրերի վնասակար ներգործության ռիսկերի կառավարման պլանները պետք է լինեն հանրությանը հասանելի՝ լրացուցիչ պարզաբանման կարիք ունի, թե արդյո՞ք հեղեղումների վտանգի և ռիսկերի քարտեզները տարբեր են, թե՞ ներկայացվելու են մեկ քարտեզի տեսքով:






























· 4-րդ կետի համաձայն՝ հեղեղումների վտանգի քարտեզները և հեղեղումների ռիսկի քարտեզները, ինչպես նաև այդ քարտեզներից բխող եզրահանգումները հանդիսանում են ջրերի վնասակար ներգործության ռիսկերի կառավարման պլանների հիմնական բաղադրիչները, մինչդեռ հստակեցման կարիք ունի, թե ի՞նչ պլանների մասին է խոսքը գնում և ո՞ր մարմնի կողմից են դրանք հաստատվելու:























· 7-րդ կետի 1-ին, 2-րդ և 3-րդ ենթակետերի համաձայն՝ ներկայացված հեղեղումների հավանական ժամանակահատվածների ընտրման չափորոշիչները, ինչպես նաև ցածր, միջին և մեծ հավանականության հեղեղումների միջև ընկած միջակայքը պարզաբանման կարիք ունեն:







· 9-րդ կետի նախատեսումը լրացուցիչ հստակեցման կարիք ունի՝ նկատի ունենալով այն հանգամանքը, թե ինչպե՞ս և ի՞նչ չափորոշիչների հիման վրա է գնահատվելու պաշտպանության պատշաճ մակարդակը:















· 10-րդ կետի համաձայն՝ հեղեղումների առաջացման ռիսկի քարտեզները պետք է արտացոլեն համապատասխան տեղեկատվություն, մինչդեռ հաշվի չեն առնվել ենթակառուցվածքները (էլ. էներգիա, գազ, ջուր, կապ), իսկ նույն կետի 2-րդ ենթակետում ի թիվս տարածքի տնտեսական գործունեության տեսակի՝ հաշվի չեն առնվել նաև այլ գործունեության տեսակներ, ինչպես օրինակ՝ արտադրական, արդյունաբերական, գյուղատնտեսական և այլն, ինչը լրացուցիչ պարզաբանման կարիք ունի:

· 12-րդ կետի 5-րդ ենթակետի համաձայն՝ քարտեզների վրա պատկերվում են ճանապարհային ցանցը և ճանապարհային ենթակառուցվածքները, մինչդեռ պարզ չէ, թե ինչու՞ է ենթակառուցվածքներից անդրադարձ կատարվում միայն ճանապարհային ենթակառուցվածքներին:


· 14-րդ կետի համաձայն՝ անդրսահմանային գետավազանային հատվածների համար, հեղեղումների վտանգի քարտեզների և հեղեղումների առաջացման ռիսկի քարտեզների մշակմանը պետք է նախորդի տեղեկատվության փոխանակումը համապատասխան հարևան երկրների միջև, ինչպես նաև պետք է իրականացվեն քարտեզների թարմացման շարունակական աշխատանքներ, սակայն պարզ չէ, թե վերջիններս ո՞ր մարմնի կողմից և ի՞նչ պարբերականությամբ են իրականացվելու:
Միաժամանակ, վերոգրյալ կետի դրույթները հաշվի առնելով՝ առաջարկվում է նախագիծը համաձայնեցնել Արտաքին գործերի նախարարության հետ:
	1.
· Չի ընդունվել
Նախագծի վերնագիրը բխում է Ջրային օրենսգրքի 91.1-ին հոդվածի 1-ին մասից։ Հեղեղումների վտանգների և հեղեղումների առաջացման ռիսկերի քարտեզները տարբեր են։  Հեղեղման վտանգի քարտեզագրումը հեղեղման վտանգի տակ գտնվող տարածքների  նույնականացման գործընթացն է (քարտեզի վրա):  Հեղեղման վտանգի քարտեզը լավ հիմք է ստեղծում հեղեղման ռիսկերի արդյունավետ կառավարման համար: Հեղեղման վտանգի քարտեզներն օգտագործվում են հեղեղման ռիսկի կառավարման ծրագրեր կազմելիս, հեղեղման վնասները կանխելու, հողօգտագործման պլանավորման, հեղեղման մասին տեղեկություններ տրամադրելու, փրկարարական աշխատանքների իրականացման և շինարարության համար թույլատրելի ամենացածր մակարդակը որոշելու համար` հեղեղման ռիսկից խուսափելու համար:   Այնուամենայնիվ, հեղեղման վտանգի քարտեզը չի հայտնում հեղեղման ազդեցության մասին: Այն «միայն» գծագրում է այն աշխարհագրական տարածքները, որոնք կարող են հեղեղվել տրված հավանականությամբ:
Հեղեղման հետևանքները դիտարկվում են հեղեղման ռիսկի գնահատման շրջանակներում և ներկայացվում են հեղեղման ռիսկի քարտեզագրման միջոցով: Այն վերաբերում է բնական չոր տարածքները ջրածածկվելու հետևանքով անձանց, գույքին կամ ծառայություններին վնաս պատճառելու կամ վնասելու հնարավոր իրավիճակին, որին տրված է հատուկ խստություն (ինտենսիվություն և մեծություն) և առաջացման հաճախականություն կամ հավանականություն: ԵՄ հեղեղումների Դիրեկտիվը սահմանում է այն որպես «հեղեղի առաջացման հավանականության և մարդու առողջության, շրջակա միջավայրի, մշակութային ժառանգության և տնտեսական գործունեության վրա հեղեղման հետ կապված հնարավոր բացասական ազդեցությունների համադրություն»:
Ջրավազանային կառավարման պլանների մշակման փուլում դրանք կարող են ներկայացվել ինչպես մեկ քարտեզի տեսքով ( shape file-ով) այնպես է տարբեր քարտեզների տեսքով։ 


· Ընդունվել է
Համաձայն Ջրային օրենսգրքի 1-ին հոդվածի՝ «ջրերի վնասակար ներգործություն՝  ողողումներ, էրոզիա, հեղեղումներ, սելավներ, ջրածածկումներ, ափերի պաշտպանական պատնեշների և պատվարների փլուզումներ,...», իսկ համաձայն «Ջրի ազգային ծրագրի մասին» օրենքի 26.1-ին հոդվածի՝ ջրերի վնասակար ներգործության վտանգների և ռիսկերի կառավարման պլանները կազմում է արտակարգ իրավիճակների բնագավառում լիազոր մարմինը: Ջրերի վնասակար ներգործության ռիսկերի կառավարման պլանները ներառում են հեղեղումների և ջրերի վնասակար այլ ներգործությունների ռիսկերի գնահատումն ու քարտեզները, սողանքային գոտիների քարտեզները, ջրերի վնասակար ներգործության հետևանքով հողերի ճահճացման և աղակալման ենթակա տարածքների նկարագրությունը, ջրերի վնասակար ներգործության կանխատեսումները, դրանց առաջացման պատճառները, ռիսկերի կառավարման մոտեցումներն ու միջոցառումները, միջոցառումների իրականացման ժամանակացույցը։
Ջրերի վնասակար ներգործության ռիսկերի կառավարման պլանները հաստատում է Հայաստանի Հանրապետության կառավարությունը:


· Ընդունվել է
Համաձայն  EU 'Floods' Directive [2007/60/EC] դիրեկտիվի՝ յուր երկիր ինքն է որոշում սցենարների հաճախականությունը, կախված երկրի աշխարհագրական դիրքից, բնակլիմայական պայմաններից, ջրային ռեժիմից և այլն։ Ելնելով վերոգրյալից՝ հեղեղումների կրկնվելու հավանականության չափորոշիչները կհստակեցվեն, կորոշվեն  և կսահմանվեն յուրաքանչյուր ջրավազանային տարածքի համար տվյալ ջրավազանային տարախքի կառավարման պլանների մշակման ընթացքում։

· Ընդունվել է
Համաձայն ջրային օրենսգրքի՝ պատվարները, պատնեշները, ամբարտակները, ափապաշտպան կառույցները ջրային համակարգեր են,  որոնց կառավարման լիազոր մարմինը Ջրային կոմիտեն է, որը   կարգավորում և վերահսկում է ՀՏԿ-ների օգտագործման անվտանգությունը։ Կառավարության 2003 թվականի  մայիսի 8-ի N 686-Ն որոշմամբ հաստատած կարգով իրականացվում է  ՀՏԿ-ի տեխնիկական վիճակի գնահատում և տրվում անվտանգության գնահատական։
Հիդրոլոգիական դիտակետերում տեղադրվելու է հեղեղումների վտանգի վաղ ահազանգման համակարգ, որոնք  ներառված են ջրավազանային կառավարման պլանների մջոցառումներում:


· Ընդունվել է
Տնտեսական գործունեության մեջ ներառվում են տնտեսական գործունեության բոլոր ձևերը՝   արտադրական, արդյունաբերական, գյուղատնտեսական և այլն։







· Ընդունվել է
Նախագծի 12-րդ կետի 2-րդ, 3-րդ կետերով բացի անդրադարձ է կատարվել նաև  հիդրոտեխնիկական կառույցներին,  առանձին շենք ու շինություններին։




· Ընդունվել է
Համաձայն ջրային օրենսգրքի՝ անդրսահմանային ջրային ռեսուրսների համատեղ օգտագործման և պահպանության օպերատիվ խնդիրների լուծումն իրականացնում են մշտական գործող միջպետական հանձնաժողովները:  Ջրավազանային կառավարման պլանների մշակման շրջանակներում տեղեկատվության փոխանակումը  համապատասխան հարևան երկրների միջև կիրականացվի   մշտական գործող միջպետական հանձնաժողովների միջոցով կամ  սահմանակից երկրների միջազգային պայմանագրերով:
      Միաժամանակ, Նախագիծը համաձայնեցվել է  Արտաքին գործերի նախարարության հետ և Նախագծի վերաբերյալ դիտողություններ և առաջարկություններ չեն ներկայացվել։

	2.Առաջարկում ենք նախագիծը համաձայնեցնել Կրթության, գիտության, մշակույթի և սպորտի և Աշխատանքի և սոցիալական հարցերի նախարարությունների հետ՝ հաշվի առնելով նախագծի՝ մշակութային ժառանգության պահպանմանը և տարբեր սոցիալական խմբերին (երեխաներ, տարեցներ, հաշմանդամություն ունեցող անձինք և այլն) վերաբերող դրույթները:
	2. Ընդունվել է
Նախագծի վերաբերյալ շահագրգիռ գերատեսչությունների կողմից առաջարկություններ և դիտողություններ չեն ներկայացվել։ 

	3. Հաշվի առնելով Նախագծի 2-րդ և հավելվածի 17-րդ կետը՝ հարկ է նկատի ունենալ, որ ներկայում գործում են 2 ջրավազանային կառավարման պլաններ (Սևանի և Հրազդանի), իսկ մնացած 4-ը (Ախուրյանի, Արարատյան, Հյուսիսային, Հարավային) գտնվում են մշակման փուլում: Այս պարագայում պարզ չէ, թե հեղեղումների վտանգների և հեղեղումների առաջացման ռիսկերի քարտեզները ինչպե՞ս են սահմանված ժամկետում տեղայնացվելու ջրավազանային կառավարման պլաններում:
	3. Ընդունվել է
    Ջրավազանային կառավարման պլանները վերանայվում և հաստատվում են վեց տարին մեկ, ուստի քարտեզները կսահմանվեն Նախագծի հաստատումից հետո կառավարման պլանների վերանայման և հաստատման հաջորդ փուլում։ 



